
NoTTu Svara SAhityam-s (Western Melody)

નોટ્ટુસ્વરસાહિત્યમ્

MuttusvAmi DIkShitar had occasion to listen to Western Music

when he came in contact with East India Company officials

and their English Musical band. The stringed instrument,

violin, was introduced in KarNATik music by his younger

brother BAlusvAmi DIkShitar, who was initiated to learn

European violin by the patron MaNali ChinnasvAmi MudaliAr.

With this influence, DIkShitar composed many kRRitis under

the classification of “NoTTu Svara SAhityam-s”, all in the

rAga sh NkarAbharaNaM in different tALa structures. All these

are melodious, and some of them “SantataM PAhi MAM Sa NgIta

shyAmaLe is a Marching Song, which can be sung in a chorus,

to the tune of “God save the King”!. These are simple songs

that can easily be learnt bu children and sung in a chorus.

In his book, “prathamABhyAsa pustakamu” (in Telugu), the

author, SubbarAma dIkShitar (grandson of BAlusvAmi dIkShitar,

the brother of muttusvAMi dIkShitar) has given 33 of these

NoTTu Svara SAhitam-s (Western melodies) with musical notations.

In his book, SubbarAma DIkShitar gives the following

introduction to these melodies

“ These are called jAti svaram-s. Gamakam-s do not occur

specifically in these NoTTu svaram-s. All these svara=-s are

(in) those of sha NkarABharaNA rAgam. They will be in tishra

gati, or caturashra gati. In the sAhityam-s of NoTTu svaram-s,

although in some places, long text syllables have been provided

for short svara syllables, these long text syllables should be

contracted/abbreviated so as to fit the short svara syllables

and the sounds of the sAhityam-s should be sung as appropriate.

These svara sAhitya=-s are not only easy to sing and play on

the vINA, but are also charming and very useful to beginners

practising the first exercises. ᳚
One KRRiti, “gurumUrtE”, is sometimes considered as a Nottu

Svara song, even though it is in the usual KRRiti format with

Pallavi, Anupallavi, CharaNam. In addition, there are five

additional Nottusvara Sahityam-s that are found in a small

book of Dr V. Raghavan, published by the Music Academy, Madras.

So, here we are giving the text of 39 Nottu Svara songs of

MuttusvAmi DIkShitar.

॥ નોટ્ટુસ્વર  સાહિત્યમ્ ॥
(નાદજ્યોતિ મુત્તુસ્વામિ દીક્ષિતર્ વિરચિતમ્)

॥ ૧. સન્તતં પાહિ મામ્॥
રાગં શઙ્કરાભરણં - તાળં તિશ્ર એકં

સન્તતં પાહિ માં સંગીતશ્યામળે
સર્વાધારે જનનિ રે જનનિ
ચિન્તિતાર્થપ્રદે ચિદ્રૂપિણિ શિવે
શ્રી ગુરુગુહસેવિતે શિવમોહાકારે

॥ ૨. શક્તિસહિતગણપતિમ્ ॥
રાગં શઙ્કરાભરણં - તાળં તિશ્ર એકં

શક્તિસહિતગણપતિં  શઙ્કરાદિસેવિતં
વિરક્તસકલમુનિવરસુરરાજવિનુતગુરુગુહમ્
ભક્તાળિપોષકં ભવસુતં વિનાયકં

ભુક્તિમુક્તિપ્રદં ભૂષિતાંગમ્
રક્તપાદાંબુજં ભાવયામિ

॥ ૩. ગુરુગુહપદપઙ્કજ॥
રાગં શઙ્કરાભરણં - તાળં તિશ્ર એકં

ગુરુગુહપદપઙ્કજમતિગુપ્તમનિશમાશ્રયે
નિરતિશયનિજપ્રકાશકનિત્યસુખફલપ્રદમ્
નીરજનાભપુરન્દરમારારિવારિજસંભવવેદિતવ્યં
અત્રિશુકવસિષ્ઠવામદેવાદિતપોધનવન્દિતમ્

॥ ૪. ગુરુગુહસરસિજ॥
રાગં શઙ્કરાભરણં - તાળં ચતુરશ્ર એકં

ગુરુગુહસરસિજકરપદશુભકરમૂર્તે
સુરવરશિવસુતભુવનપતે
મુરહરહરિહયવિધિનુતબહુવિધકીર્તે
નરપતિનતમુનિયુતસુમતે
નિરુપમજયકર નિરતિશયસુખદ
સરસ સતતમવ સ્થિરતરશક્તે

॥ ૫. વરશિવબાલં વલ્લીલોલમ્ ॥
રાગં શઙ્કરાભરણં - તાળં ચતુરશ્ર એકં

વરશિવબાલં વલ્લીલોલં વન્દેઽનન્તં
હરિહરમોદં હંસાનન્દં હસિતમુખમ્
ગુરુગુહરૂપં ગુપ્તાકારં ગોરક્ષં તં
સુરપતિસેનં સુબ્રહ્મણ્યં સુરવિનુતમ્

॥ ૫. મુચુકુન્દવરદ ॥
રાગં શઙ્કરાભરણં - તાળં તિશ્ર એકં

મુચુકુન્દવરદ  ત્યાગરાજ
સુન્દરકર પાદારવિન્દ
સરસમન્દહાસવદન જય વિભો
મુકુન્દપૂજિતાંગધવળસુન્દરતર
નન્દીશનન્દિત સુરબૃન્દવન્દિત ગુરુગુહગુરો

॥ ૭. સોમાસ્કન્દમ્ ॥
રાગં શઙ્કરાભરણં - તાળં તિશ્ર એકં

સોમાસ્કન્દં સ્વાનન્દકન્દં
કામાક્ષીશં કલ્યાણવેષમ્
સોમાસ્કન્દં સ્વાનન્દકન્દં
સુન્દરાંગમાશ્રયામિ
ગંગાધરં તં ગૌરીસમેતં
શ‍ૃંગારરૂપં શ્રીસોમસૂત્રમ્
ગંગાધરં તં ગૌરી સમેતં
ગુરુગુહરૂપમાશ્રયામિ

॥ ૮. પાર્વતીપતે॥
રાગં શઙ્કરાભરણં - તાળં ચતુરશ્ર એકં

પાર્વતીપતે સદા પાલયાશુ શંભો
પાદસરોજાનન્દનટનધીર વિભો હે પ્રભો
ગર્વિતદાનવભીકર   શઙ્કર
દેવદેવ ગોક્ષીરભંગીતર
વર્ણરૂપાકાર કામાક્ષીશ
એકામ્રપતે ગુરુગુહ

॥ ૯. ચિન્તયેઽહં સદા॥
રાગં શઙ્કરાભરણં - તાળં ચતુરશ્ર એકં

ચિન્તયેઽહં સદા ચિત્સભાનાયકં
ચિન્તિતાર્થદાયકં જીવેશ્વરભેદાપહમ્
ચિન્તામણિસ્વરૂપં તાણ્ડવેશ્વરં
શાન્તં મુનિમહિતં સગુરુગુહં શઙ્કરમ્
સન્તતં સાંબમીશં મુદા ભાવયેઽ-
નન્તકોટિબ્રહ્માણ્ડનાથં વિમલમ્
આદિમધ્યાન્તવર્જં નિરાધારમાકાશ-
નાદાન્તસ્થં સુન્દરં સુધાંશુમૌલિં  શિવં
ભ્રાન્તિવારણનિપુણં ભાનુકોટિભાસ્વરમ્
દન્તિચર્માંબરં ધનદહિતં
ભારતીકાન્તહરિનુતં કરધૃતમૃગમે -
કાન્તહૃદયે શિવકામસુન્દરીપતિં

॥ ૧૦. પીતવર્ણં ભજે ॥
રાગં શઙ્કરાભરણં - તાળં તિશ્ર એકં

પીતવર્ણં ભજે ભૈરવં
ભૂતવેતાળસંસેવ્યમાનમ્
પીતવસ્ત્રં સુવર્ણપ્રદં
વીતરાગં ગુરુગુહાત્મકમ્

॥ ૧૧. સકલ સુરવિનુત॥
રાગં શઙ્કરાભરણં - તાળં ચતુરશ્ર એકં

સકલસુરવિનુત શંભો સ્વામિન્
વિકટગુરુગુહવિજય ત્રિપુરહર
એકામ્રપતે કરુણામૂર્તે એકાનેકવિભૂતે
એકાન્તહૃદય એકભોગદાયકાનન્દકર વિભો

॥ ૧૨. કાઞ્ચીશમેકામ્રનાયકમ્॥
રાગં શઙ્કરાભરણં - તાળં તિશ્ર એકં

કાઞ્ચીશમેકામ્રનાયકં નિત્યમહં ભજે
કામાદિષટ્ચોરવૃત્તિમહં ત્યજે
પઞ્ચાક્ષરસ્વરૂપમાગમાન્તસારં
પઞ્ચાસ્યમાદિકારણં વિશ્વેશ્વરં ગુરુગુહમ્

॥ ૧૩. શ્રી શઙ્કરવર ॥
રાગં શઙ્કરાભરણં - તાળં તિશ્ર એકં

શ્રી શઙ્કરવર પઙ્કજકર
શંભો દેવ પશુપતે
ઓઙ્કારાકારસુતનો શ્રીકાઞ્ચીનગરપતે
એકામ્રેશ ગુરુગુહાદિજનક માં પાહિ (શ્રી)

॥ ૧૪. શ્યામળે મીનાક્ષિ॥
રાગં શઙ્કરાભરણં - તાળં ચતુરશ્ર એકં

શ્યામળે મીનાક્ષિ સુન્દરેશ્વરસાક્ષિ
શઙ્કરિ ગુરુગુહસમુદ્ભવે શિવેઽવ
પામરમોચનિ પઙ્કજલોચનિ
પદ્માસનવાણીહરિલક્ષ્મીવિનુતે શાંભવિ

॥ ૧૫. કમલાસનવન્દિત॥
રાગં શઙ્કરાભરણં - તાળં ચતુરશ્ર એકં

કમલાસનવન્દિતપાદાબ્જે
કમનીયકરોદયસામ્રાજ્યે
કમલાનગરે સકલાકારે

કમલનયનધૃતજગદાધારે
કમલે વિમલે ગુરુગુહજનની
કમલાપતિનુતહૃદયે માયે
કમલશશિવિજયવદનેઽમેયે
કમલેન્દ્રાણીવાગ્દેવીશ્રી -
ગૌરીપૂજિતહૃદયાનન્દે
કમલાક્ષિ પાહિ કામાક્ષિ
કામેશ્વરવરસતિ કલ્યાણિ

॥ ૧૬. સામગાનપ્રિયે॥
રાગં શઙ્કરાભરણં - તાળં તિશ્ર એકં

સામગાનપ્રિયે કામકોટિનિલયે
શઙ્કરિ સુન્દરિ સારતરલહરિ
ચણ્ડિકે નિર્મલે કામિનિ મોદિનિ
પાહિ ગુરુગુહજનનિ

॥ ૧૭. હે માયે॥
રાગં શઙ્કરાભરણં - તાળં તિશ્ર એકં

હે માયે માં બાધિતું કા હિ ત્વં
કા હિ ત્વં યાહિ યાહિ
કામાક્ષિ કાઞ્ચીપુરનાયિકે
રક્ષિતું એહિ એહિ
કામકોટીશ્વરી કામિતાર્ત્થપ્રદૈ-
કામ્રનાથેશ્વરિ પાહિ પાહિ
કામસઞ્જીવિનિ સેવિતશ્રીગુરો
કૌળિનિ મે મુદં દેહિ દેહિ

॥ ૧૮. વન્દે મીનાક્ષિ॥
રાગં શઙ્કરાભરણં - તાળં ચતુરશ્ર એકં

વન્દે મીનાક્ષિ ત્વાં
સરસિજ વક્ત્રેઽપર્ણે દુર્ગે
નતસુરબૃન્દેઽસક્તે
ગુરુગુહપાલિનિ જલરુહચરણે
સુન્દરપાણ્ડ્યાનન્દે માયે
સૂરિજનાધારે
સુન્દરરાજસહોદરિ ગૌરિ
શુભકરિ સતતમહં

॥ ૧૯. પરદેવતે ભવભક્તમોદિનિ ॥
રાગં શઙ્કરાભરણં - તાળં રૂપકં

પરદેવતે ભવભક્તમોદિનિ પાહિ માં પાલિનિ
હંસિનિ કરુણાકરિ કમલાક્ષિ સુન્દરિ કામિનિ
કૌળિનિ શઙ્કરિ પરિશુદ્ધચિત્તરઞ્જનિ માલિનિ
પાદપઙ્કેરુહપદ્મિનિ ગુરુશિશ્યરૂપધારિણિ
કોમળાકારિણિ મન્ત્રિણિ યોગિનિ શ્રી

॥ ૨૦. સદાશિવજ્યાયે॥
રાગં શઙ્કરાભરણં - તાળં ચતુરશ્ર એકં

સદાશિવજાયે વિજયે
સરસિજપદયુગળે સકળે
વદનકરાંભોજે તારય શિવવામાઙ્કે
વરકરવિધૃતશુકે
સદયે ગુરુગુહસેવિતે
શશિશેખરસંભાવિતે
સુધાર્ણવમધ્યગતેઽતિલલિતે

શુભકરસુરનુતમુરહરમુદિતે

॥ ૨૧. પાહિ દુર્ગે॥
રાગં શઙ્કરાભરણં - તાળં ચતુરશ્ર એકં

પાહિ દુર્ગે ભક્તં તે
પદ્મકરે વિજયચિચ્છક્તે
એહિ દેહિ સર્વજ્ઞે યતિનુત
ગણપતિ ગુરુગુહજનનિ માં

॥ ૨૨. માયે ચિત્કલે॥
રાગં શઙ્કરાભરણં - તાળં તિશ્ર એકં

માયે ચિત્કલે જય રમે મંગળકર -
રંગરમણિ મારજનનિ વિષ્ણુજાયે
દેહિ શ્રિયં અબ્જમાલિનિ દૃશ્યવિશ્વવિલાસે
એહિ વરલક્ષ્મિ સુન્દરિ દીપ્યમાન -
પાદતલે પદ્મે દિવ્યતેજોમયિ રક્ષ માં
રઞ્જનિ દેવતાપૂજિત શ્રી ગુરુગુહે

॥ ૨૩. વાગ્દેવિ મામવ॥
રાગં શઙ્કરાભરણં - તાળં ચતુરશ્ર એકં

વાગ્દેવિ મામવ કલ્યાણી
વાણિ બ્રહ્માણિ સુતામ્રોષ્ઠિ
વનજવદન ગુરુગુહમહિતે
દેવસુરપતિ વિનુત વિધિવિહિતે
વર્ણમયિ વિલસિત પદકમલે
વરમધુરકવિજનમુદિતહૃદયે
વક્ત્રાબ્જે નિત્યં મે વરદે
વ્યાસસનકશુકમુનિગણમુદિતે

॥ ૨૪. રામચન્દ્રમ્॥
રાગં શઙ્કરાભરણં - તાળં ચતુરશ્ર એકં

રામચન્દ્રં રાજીવાક્ષં
શ્યામળાંગં શાશ્વતકીર્તિં
કોમળહસ્તં કોસલરાજં
મામકહૃત્કમલાગારમ્
મારુતિયુક્તં ધીમન્તં
માનિતભક્તં શ્રીમન્તમ્
કૌમારવરં ગુરુગુહમિત્રં
કારુણ્યનિધિં  દશરથપુત્રમ્
ભૂમિસુતાપં ભૂપતિરૂપં
કોમળપલ્લવપાદં મોદમ્
કામગુરું સીતારામં
કૌત્સુભભૂષં વન્દેહમ્

॥ ૨૫. રામ જનાર્દન॥
રાગં શઙ્કરાભરણં - તાળં તિશ્ર એકં

રામ જનાર્દન રાવણમર્દન
રામાનુજાગ્રજ રાજવિભો
પામરમોચન પઙ્કજલોચન
ભક્તજનપ્રિય પાલય માં
ભૂમિજાનાયક ભુક્તિપ્રદાયક

॥ ૨૬. દાશરથે॥
રાગં શઙ્કરાભરણં - તાળં તિશ્ર એકં

દાશરથે દીનબન્ધો

દાનવભીકર દામોદર
કેશવ મામવ સીતાધવ
કેયૂરહાર રઘુવીર
કોમળપાદાબ્જ કોદણ્ડરામ
શ્યામળવિગ્રહ સંપૂર્ણકામ
નામકીર્તને સદા મોદ
નારદવીણાહ્લાદાહ્લાદ

॥ ૨૭. પાહિ માં જાનકીવલ્લભ॥
રાગં શઙ્કરાભરણં - તાળં તિશ્ર એકં

પાહિ માં જાનકીવલ્લભ શ્રીહરે
ભારતીશપ્રિયાનન્દ મૂર્તે
દેહી મે સંપદં દીનચિન્તામણે
દેવદેવોત્તમાનન્તકીર્તે
એહિ કાકુત્સ્થ કોદણ્ડહસ્ત
ઈપ્સિતાર્ત્થપ્રદાહ્લાદચિત્ત

॥ ૨૮. દીનબન્ધો॥
રાગં શઙ્કરાભરણં - તાળં તિશ્ર એકં

દીનબન્ધો દયાસિન્ધો સુધીમણે
મે મુદં દેહિ સદા દેહિ
જાનકીનાયકાંભોજાનન
સાધુસંરક્ષણાપાંગાખિલ -

દેવતાસાર્વભૌમાદિવન્દ્ય

॥ ૨૯. પઙ્કજમુખ॥
રાગં શઙ્કરાભરણં - તાળં તિશ્ર એકં

પઙ્કજમુખ શઙ્કરહિત સઙ્કટહર

વેઙ્કટગિરિવાસ નારાયણાનન્ત ગોવિન્દ
દામોદરાનન્દ સંરક્ષકાશ્રિત વાત્સલ્ય
પાદાંભોરુહ પાહિ માં દીન બન્ધો

॥ ૩૦. વરદરાજ ॥
રાગં શઙ્કરાભરણં - તાળં તિશ્ર એકં

વરદરાજ પાહિ વિભો
કરિગિરીશ વિશ્વપ્રભો
સુરપતિનુત નગધર
નવનીતચોર ગુરુગુહાદિવિહિત
મુરહર મુકુન્દ  શ્રી વિહિત
મુરહર મુકુન્દ  શ્રી

॥ ૩૧. સન્તાન સૌભાગ્ય॥
રાગં શઙ્કરાભરણં - તાળં તિશ્ર એકં

સન્તાનસૌભાગ્યલક્ષ્મીકળત્રં
સંગીતસાહિત્યમોદં પવિત્રમ્
કુન્તીસુતાપ્તં  કોટીરદીપ્તં
શાન્તં ભજેઽનન્દમાનન્દકન્દમ્
મુકુન્દં  દયાસાગરં પાદપદ્મમ્

॥ ૩૨. જગદીશ॥
રાગં શઙ્કરાભરણં - તાળં ચતુરશ્ર એકં

જગદીશ ગુરુગુહ હરિવિધિવિનુતં
દેહેન્દ્રિયવિલક્ષણમાનન્દલક્ષણમ્
નિત્યં શુદ્ધં બુદ્ધં મુક્તં સત્યં
નિર્વિકલ્પં   નિષ્પ્રઞ્ચમાનન્દમજમ્

॥ ૩૩.આઞ્જનેયમ્॥
રાગં શઙ્કરાભરણં - તાળં તિશ્ર એકં

આઞ્જનેયં સદા ભાવયામિ
અપ્રમેયં મુદા ચિન્તયામિ
અઞ્જનાનન્દનં વાનરેશં વરં
પઞ્ચવક્ત્રં સુરેશાદિવન્દ્યમ્
ગુરુગુહહિતં શાન્તં
સદા સેવિતશ્રીરામપાદપઙ્કજમ્
સઞ્જીવિપર્વતહરં મુખાબ્જં
સદા રામચન્દ્રદૂતં ભજે

The next kRRithi is sometimes treated as a Nottu Svara Sahitham.

॥ ૩૪. ગુરુમૂર્તે બહુકીર્તે॥
રાગં શઙ્કરાભરણં - તાળં રૂપકં

॥ પલ્લવિ॥
ગુરુમૂર્તે બહુકીર્તે
સુરસેનાધિપતે શ્રી

॥ અનુપલ્લવિ॥
સુરસેવિત શિવભાવિત
સુમતેઽનિશમવ માં શ્રી

॥ ચરણમ્॥
સરસીરુહભવવન્દિત
સકલાગમનુતદેવ

॥ મધ્યમકાલ સાહિત્યમ્॥
સુરપતિતનુજાધિપતે
સુરવર કરુણાજલધે

ગિરિજાત્મજ ષણ્મુખભવ
ગુરુગુહશરવણભવ શ્રી

The next five songs are given in Dr. V. Raghavan’s small

book on Nottu Svara Sahityas published by Music

Academy, Madras (1977).

॥ ૩૫. ચિન્તય ચિત્ત શ્રીપરમશિવમ્॥
રાગં શઙ્કરાભરણં - તાળં તિશ્ર એકં

ચિન્તય ચિત્ત શ્રીપરમશિવં
ચિન્તિતભક્તિં  ગુરુગુહ-
વન્દિતમૂર્ર્તિં વિશ્વોત્પત્તિં
બહુતરકીર્તિં  ભક્તપ્રીતિમ્
સન્તતમચ્યુત પઙ્કજભવનુત
શઙ્કરં કાઞ્ચીશમ્

॥ ૩૬. રાજીવલોચનં રામચન્દ્રમ્॥
રાગં શઙ્કરાભરણં - તાળં તિશ્ર એકં

રાજીવલોચનં રામચન્દ્રં
રામાનુજાગ્રજં રાજેન્દ્રમ્
સદ્ગુણ સાન્દ્રં કૃપાપાંગં
સદ્ગુરુગુહમુદિતં શાન્તમ્
રાવણાન્તકં જનકસુતારમણં
ભક્તભરણં પરમઘનશ્યામળમ્
શ્રીરઘુકુલતિલકાભરણં
ભરતશત્રુઘ્નસોદરમ્
વિભીષણવિનુતપદં
સુગ્રીવપ્રમુખાદિનુતપાદપઙ્કજમ્
કૌસલ્યાત્મજં કોદણ્ડકરં
અહલ્યાદેવીશાપવિમોચનસુચરિત્રમ્

કૌત્સુભધારિણં કૈવલ્યપ્રદં
દશરથાત્મજં ભજેઽહમ્

॥ ૩૭. શૌરિવિધિનુતે॥
રાગં શઙ્કરાભરણં - તાળં ચતુરશ્ર એકં

શૌરિવિધિનુતે શાંભવિ લલિતે
શાન્તેઽતીતે શઙ્કરમુદિતે
ગૌરિ સુરહિતૈકામ્રપતિયુતે
કામાક્ષિ માં પાહિ
વીરવરવિનુતચરણાંભોજે
ધીરતરમલયવરહિમગિરિજે
શૂરહરણ ગુરુગુહમાતઃ
સંસારતરચરણતરકમલે

॥ ૩૮. સન્તતં ગોવિન્દરાજમ્ ॥
રાગં શઙ્કરાભરણં - તાળં તિશ્ર એકં

સન્તતં ગોવિન્દરાજં સદા
વન્દિતનારદમુનિબૃન્દમ્
સન્તાનકૃષ્ણં આનન્દકન્દં
ચિન્તિતં ચિદાનન્દકન્દમ્
રુક્મિણીસત્યભામાસમેતં
નીલમેઘજિતસુન્દરગાત્રમ્
શંખચક્રધરં શાન્તં પઙ્કજપાદં
પદ્મકરં પરશુરામસેવિતમ્
ગુરુગુહમુદં સાર્વભૌમનન્દગોપાલં
ગિરિધરં વેણુગાનલોલં સ્મરામ્યહમ્

નોટ્ટુસ્વરસાહિત્યમ્

॥ ૩૯. સુબ્રહ્મણ્યન્॥
રાગં શઙ્કરાભરણં - તાળં ચતુરશ્ર એકં

સુબ્રહ્મણ્યં સુરસેવ્યાબ્જપદં
સુન્દરવદનં સુકુમારવિનુતલાવણ્યમ્
શુભગાત્રં શુભકરનેત્રં
સોમાત્મકં આશ્રિતકલ્પભૂમિરુહમ્
સૂરિ ગુરુગુહં સુરરાજવિધિનુતસર્વજ્ઞં
સુમતે ચિન્તય ગુરુનાથમ્
સ્વાજ્ઞાનવિદારણપણ્ડિતસાધુજનં સૂનૃતવચનમ્

